
ஶ்ரீவிஷ்ணோரஷ்டாவிம்ஶதிநாமஸ்தோத்ரம்

அர்ஜுந உவாச
கிம் நு நாம ஸஹஸ்ராணி ஜபதே ச புந: புந: ।
யாநி நாமாநி தி³வ்யாநி தாநி சாசக்ஷ்வ கேஶவ ॥ 1॥
ஶ்ரீப⁴க³வாநுவாச
மத்ஸ்யம் கூர்மம் வராஹம் ச வாமநம் ச ஜநார்த³நம் ।
கோ³விந்த³ம் புண்ட³ரீகாக்ஷம் மாத⁴வம் மது⁴ஸூத³நம் ॥ 2॥
பத்³மநாப⁴ம் ஸஹஸ்ராக்ஷம் வநமாலிம் ஹலாயுத⁴ம் ।
கோ³வர்த⁴நம் ஹ்ரு’ஷீகேஶம் வைகுண்ட²ம் புருஷோத்தமம் ॥ 3॥
விஶ்வரூபம் வாஸுதே³வம் ராமம் நாராயணம் ஹரிம் ।
தா³மோத³ரம் ஶ்ரீத⁴ரம் ச வேதா³ங்க³ம் க³ருட³த்⁴வஜம் ॥ 4॥
அநந்தம் க்ரு’ஷ்ணகோ³பாலம் ஜபதோ நாஸ்தி பாதகம் ।
க³வாம் கோடிப்ரதா³நஸ்ய அஶ்வமேத⁴ஶதஸ்ய ச ॥ 5॥
கந்யாதா³நஸஹஸ்ராணாம் ப²லம் ப்ராப்நோதி மாநவ: ।
அமாயாம் வா பௌர்ணமாஸ்யாமேகாத³ஶ்யாம் ததை²வ ச ॥ 6॥
ஸந்த்⁴யாகாலே ஸ்மரேந்நித்யம் ப்ராத:காலே ததை²வ ச ।
மத்⁴யாஹ்நே ச ஜபந்நித்யம் ஸர்வபாபை: ப்ரமுச்யதே ॥ 7॥
। இதி ஶ்ரீக்ரு’ஷ்ணார்ஜுநஸம்வாதே³ ஶ்ரீவிஷ்ணோரஷ்டாவிம்ஶதிநாமஸ்தோத்ரம்
ஸம்பூர்ணம் ।

